
V 
      
OMISSIS  
MARK SCIORTINO 
 
 
Il-Qorti; 
 
Rat li MARK SCIORTINO ta' ghoxrin sena bin Louis u 
Mary nee Galea, imwieled Pieta nhar l-hamsa ta' Frar 
1984 u residenti Block R, Door A, Flat 7, Triq ic-Cinerarja, 
Santa Lucija, detentur tal-karta tal-identita numru 98284M 
kien gie  mressaq quddiemha nhar s-sebgha ta’ April 
2002 akkuzat talli, flimkien ma Stephen Vassallo, nhar s-
sitta ta' April 2004 ghall-habta tal-hdax u nofs ta' filghodu: 

1. fil-Kazin tal-Labour ta' Santa Lucija 
wrew il-hsieb b'atti esterni u taw bidu ghall-esekuzzjoni ta' 
delitt u cioe ghamlu tenattiv biex jikkommettu serq ta' 
television u decoder ta' valur ta' aktar minn mitt lira maltin, 
liema serq huwa kkwalifikat bil-valur u bil-mezz;  
 
2. talli fl-istess data, lok, hin u cirkostanzi, 
voluntarjament hassru, ghamlu hsara jew gharrqu hwejjeg 
haddiehor, mobbli jew immobbli u cioe ghad-detriment tal-
Kazin tal-Labour ta' Santa Lucija, liema hsara teccedi l-
hamsin lira maltin; 
 
3. talli fil-hamsa ta' April 2004 u fl-erbgha 
snin ta' qabel din d-data, f'Santa Lucija u fi bnadi ohra 
f'dawn il-Gzejjer, kellu fil-pussess tieghu d-droga Eroina 
jew preparazzjonijiet li kellhom l-bazi ta' din is-sustanza.  
 
Illi f’dik is-seduta tal-presentata tieghu, Mark Sciortino kien 
irregistra ammissjoni ghal akkuzi kollha kif dedotti fil-
konfront tieghu [fol 14]. 
 
Illi l-Qorti kienet semghet lil Mark Sciortino jiddikjara nhar 
t-tlieta ta’ Mejju 2002, li ma riedx jibda programm ta’ 
rihabilitazzjoni ghaliex, fil-fehma tieghu seta’ jindirizza l-
problema tieghu wahdu minghajr l-ghajnuna ta’ terzi. 
 
Illli dan nonostante, l-avukat difensur tieghu kien talab li 
jigi nominat probation officer sabiex jithejja pre sentencing 
inquiry report fuq Mark Sciortino u l-Qorti ghaddiet biex 
innominat lil Carmen Borg ghal dan l-ghan. 
 
Illi l-imsemmija probation officer Carmen Borg ippresentat 
ir-relazzjoni taghha l-Qorti nhar s-sitta w ghoxrin ta’ April 
2004 li giet mmarkata bhala dokument CB 1 [fol 42] u 
minn ezami tal-istess jirrizulta li l-ufficjal tal-probation 
issuggerit li Mark Sciortino jibda u jiffinalizza programm 
residenzjali u l-andament tieghu jigi segwit minn ufficjal 
tal-probation. 
 
Illi nhar l-hamsa ta’ Mejju 2004, din l-istess Qorti sabet lil 
istess Mark Sciortino hati tal-akkuzi kollha kif dedotti 
kontra tieghu u gie kkundannat ghal piena karcerarja ta’ 

sentejn bil-kundizzjoni li ma jghamilx reat iehor ghal 
perjodu ta’ sentejn.  Il-Qorti kienet ghamlet b’zieda mal-
piena moghtija, ordni ta’ supervizzjoni billi poggiet lil 
imsemmi Mark Sciortino taht s-supervizzjoni ta’ ufficjal 
sorveljanti ghal perjodu ta’ sentejn bil-kondizzjoni ewlenija 
li jibda programm reisidenzjali. 
 
Illi din l-ordni ta’ supervizzjoni gie ffirmata mill-istess Mark 
Sciortino nhar l-hamsa ta’ Mejju 2004 u hemm hekk fiha 
hemm indikat li ghandu jaghmel programm ta’ 
rihibilitazzjoni. 
 
Illi nhar l-hmistax ta’ Novembru 2005, l-ufficjal tal-
probation John Testa ppresenta rapport fir-Registru ta’ din 
il-Qorti fejn informa lil Qorti li Mark Sciortino ma zammx 
kuntatt regolari mal-Caritas u minhabba l-ammont ta’ 
methadone li kien qed jiehu kien ta’ livell gholi w ghalhekk 
ma setghax jibda l-programm fix-xahar ta’ Ottubru 2004. 
 
L-ufficjal tal-probation qal wkoll li sussegwentement sar 
tentattiv iehor sabiex Mark Sciortino jibda l-gruppi fix-
xahar ta’ Novembru sabiex f’Dicembru 2005, jidhol gewwa 
programm residenzjali ta’ San Blas, pero minhabba 
nuqqas ta’ kuntatt ta’ Mark Sciortino mieghu, huwa ma 
setghax jibda l-gruppi. 
 
Irrizulta wkoll li fl-erbatax ta’ Novembru 2005, sar kuntatt 
ma Godwin Saliba [key worker mal-Caritas] fejn dan 
informa lil ufficjal tal-probation li jekk kien hemm ko-
operazzjoni minn naha ta’ Mark Sciortino, fil-bidu ta’ 
Jannar 2006, dan setgha jidhol bhala resident gewwa s-
shelter tal-Harm Reduction Caritas sabiex ikun jista jibda 
l-gruppi u minn hemm, sussegwentement jidhol ghal 
programm residenzjali ghar-rihibilitazzjoni mid-droga f’San 
Blas. 
 
Dan nonostante pero l-ufficjal tal-probation fir-rapport 
tieghu jghid li Mark Sciortino ammetta mieghu li kien qed 
jabbuza mid-droga Eroina b’mod regolari. 

Il-Qorti ordnat li dan r-rapport jigi notifikat lil Mark Sciortino 
u appuntatu ghas-smiegh ghal nhar s-sebgha ta’ 
Dicembru 2005. 
 
Illi fis-sebgha ta’ Dicembru 2005, xehed il-Probation 
Officer John Testa fejn qal li Mark Sciortino kien qed jigi 
ppreparat biex jibda l-programm ta’ rihabilitazzjoni mal-
Caritas u li kien qed isegwih darba fil-gimgha w ir-
rappresentant tal-Caritas kien qed jiehu wkoll hsieb il-
programm tieghu. 
 
Fil-hmistax ta’ Frar 2006, rega’ xehed il-Probation Officer 
John Testa fejn qal li Mark Sciortino kien fil-fazi fejn jibda 
l-programm ta’ San Blas.  Zied jghid li Mark Sciortino kien 
qed ibati minn dipressjoni minhabba t-tehid ta’ sustanzi 
lleciti pero kien qed juri certu progress.  Huwa esibixxa 
rapport mahrug mill-Caritas li l-Qorti mmarkat bhala 
dokument Z.  Minn ezami ta’ dan r-rapport imhejji mill-
facilitator tal-Caritas, certu Godwin Saliba, kien qed jidher 
li Mark Sciortino kellu l-motivazzjoni necessarja biex jibda 
l-programm. 
 
Nhar t-tmienja w ghoxrin ta’ Frar 2006, l-probation officer 
John Testa nforma lil Qorti permezz ta’ rapport datat 
tmienja w ghoxrin ta’ Frar 2006, li waqt li Mark Sciortino 
kien residenti fis-shelter Harm Reduction tal-Caritas, u 
dan sabiex jibda l-preparamenti necessarji ghal perjodu 
residenzjali ghar-rihabilitazzjoni mid-droga, huwa abbuza 
mid-droga Eroina u fil-fatt meta Mark Sciortino gie 
kkonfrontat b’dan il-fatt, kien ammetta t-tehid ta’ tali 
sustanzi lleciti.  B’rizultat ta’ dan, Mark Sciortino gie sospiz 
mis-servizzi residenzjali tal-Caritas ghal perjodu ta’ tlett 
xhur, pero kien gie offrut lilu wkoll outreach services. 
 
Il-Qorti ordnat wkoll li dan r-rapport jigi notifikat lil Mark 
Sciortino u appuntatu ghas-smiegh ghal nhar l-hmistax ta’ 
Marzu 2006. 
 
Fil-hmistax ta’ Marzu 2006, rega’ xehed il-probation officer 
John Testa fejn ikkonferma li Mark Sciortino kien gie 
sospiz milli jsegwi l-programm residenzjali tal-Caritas, 
pero lil Mark Sciortino nharigitlu option ohra li jidhol d-dual 

diagnosis unit ta’ l-isptar Monte Carmeli u hemmhekk 
tonqoslu l-methadone intake bl-isperanza li jidhol fil-
programm ta’ Santa Marija.  Naturalment kollox kien 
jiddependi fuq il-ko-operazzjoni tal-istess Mark Sciortino. 
 
Nhar il-hamsa w ghoxrin ta’ April 2006, l-ufficjal tal-
probation John Testa ppresenta rapport iehor fejn informa 
lil Qorti li Mark Sciortino ghazel li jitlaq mill-isptar Monte 
Carmeli ghalkemm kellu jigi ntegrat fil-komunita ta’ Santa 
Marija lejliet, u cioe nhar l-erbgha w ghoxrin ta’ April 2006. 
Dan pero ma setghax isehh minhabba li Mark Sciortino 
issottometta ruhu ghal kampjun tal-urina ghal sustanzi 
lleciti, liema test rrizulta fil-posittiv ghas-sejba ta’ morfina.  
Huwa ghalhekk kellu jerga jigi ttestjat ghal sustanzi lleciti 
bhal morfina, kokaina u cannabis u jekk r-rizultat ikun 
wiehed negattiv ghal presenza ta’ tali, Mark Sciortino kien 
jerga jigi accettat biex jibda l-programm ta’ Santa Marija. 
 
Il-Qorti, ghal darb’ohra, ordnat li dan r-rapport jigi notifikat 
lil Mark Sciortino u appuntatu ghas-smiegh ghal nhar l-
ghaxra ta’ Mejju 2006. 
 
Fl-ghaxra ta’ Mejju 2006, rega’ xehed l-probation officer 
John Testa fejn stqarr li test iehor ghal presenza ta’ droga 
ma sarx ghaliex Mark Sciortino kien ammetta mieghu li 
kien qed jiehu d-droga. 
 
Ikkunsidrat: 
 
Illi l-Qorti ma tistax ma tikkummentax dwar x-xoghol siewi 
li ghamel l-probation officer John Testa ma Mark Sciortino 
u temmen bil-kbir d-dedikazzjoni u pacenzja kbira li l-
istess ufficjal tal-probation kellu mal-imputat.  B’dispjacir 
kbir pero tinnota li Mark Sciortino ma tax kaz din l-
attenzjoni w ghajnuna prezzjuza, anzi tghid li taha bis-sieq 
u tilef kull opportunita li nghatat lilu sabiex jirriforma ruhu. 
 
Ghalhekk, f’dawn c-cirkostanzi, il-Qorti thoss li Mark 
Sciortino qed iwebbes rasu u jibqa ghaddej fil-hajja ta’ 
kriminalita u jibqa jabbuza mid-droga w ghalhekk, thoss li 
wasal iz-zmien li ma turix aktar klemenza mieghu, izda 
turih l-id iebsa taghha u taghmel gustizzja mas-socjeta, li 

wara kollox, l-istess Mark Sciortino jaghmel parti minnha 
wkoll. 
 
Ghalhekk il-Qorti, wara li rat l-artikolu 28G (a) tal-Kap 9 
tal-Ligijiet ta’ Malta, u semghet lil istess Mark Sciortino 
jiddikjara seduta stante li huwa verament qed jiehu d-
droga, hija sodisfatta li dan hu kaz serju hafna w ghalhekk 
tordna li s-sentenza sospiza moghtija fil-proceduri li 
fihom sar l-ordni ta’ supervizzjoni u cioe fis-sentenza 
moghtija nhar l-hamsa ta’ Mejju 2004 fil-konfront ta’ 
Mark Sciortino, tibda ssehh u ghalhekk is-sentejn 
prigunerija sospizi originarjament moghtija f’dik is-
sentenza, ghandha tigi fis-sehh mill-llum. 
 
 
 

< Sentenza Finali > 

